4. fundur aðalstjórnar Umf. Selfoss 

haldinn í Tíbrá miðvikudaginn 4. nóvember 2009 kl. 19:00-20:00 .
Mætt: Axel, Bergur, Hansína, Sveinn, Sandra, Sveinbjörn (knattspyrna), Hallur, Helgi, Þórdís, Ófeigur og Örn. Guðmundur boðaði forföll. Bjarni og Birgir mættu ekki
Dagskrá:

1.
Skiltamál sunddeildar
Lagt fram bréf frá Sveitarfélaginu Árborg þar sem beiðni sunddeildar um bætur vegna tekjutaps af auglýsingaskiltum vegna framkvæmda við sundhöllina var hafnað. Einnig lagt fram bréf frá formanni sunddeildar þar sem hann harmar niðurstöðuna.
2.
Bréf frá formanni handknattleiksdeildar
1. Fjárskuldbindingar deilda. 

Hallur útskýrði skoðun sína um að einstakir stjórnarmenn deilda eða deildir ættu ekki að stofna til fjárskuldbindinga, s.s. launa- eða leikmannasamninga, nema að fengnu samþykki framkvæmdastjórnar og jafnframt að það samræmdist fjárhags-áætlun viðkomandi deildar eða ráðs. Rætt um að setja þurfi nýjar verklagsreglur um fjármál og leggja fyrir næsta aðalfund. Stjórnir deilda eru hvattar til að taka þessi mál til umræðu í sínum röðum. Framkvæmdastjóra og gjaldkera falið að kanna hvernig umsýsla fjármuna er hjá deildaskiptum félögum.

2. Fjárstuðningur til deilda. 

Rætt um beiðni handknattleiksdeildar um styrki úr sjóðum félagsins. Ákveðið að barna- og unglingastyrkur verði hækkaður um 1,5 milljón, þannig að hann verði 4,0 milljónir 2009. Hluti af afreksmannasjóði Umf. Selfoss verði notaður vegna þessa.
3. Styrkir vegna upptöku á leikjum. 

Lagt til að veittir verði allt að 100.000 kr. styrkir vegna verkefnisins og það flokkað sem nýmæli í afreks- og styrktarsjóði. 
3.
Vallarstjórn – nýr samningur
Rætt um framkvæmd síðasta samnings og endurnýjun hans. Ákveðið að boða fulltrúa knattspyrnudeildar til fundar ásamt formanni, gjaldkera, framkvæmda-stjóra og fulltrúa framkvæmdastjórnar í vallarstjórn
4.
Önnur mál

- Felix félagatal. Framkvæmdastjóri bað deildir að senda inn rétt félagatal sem allra fyrst svo hægt verði að vinna úthlutun Lottós og barna- og unglingastyrks.

- Afreks- og styrktarsjóður UMFS og Árborgar. Tilkynning um styrkumsóknir verður send út fljótlega en þær þurfa að berast fyrir 5. desember.

- Skil á fundargerðum. Framkvæmdastjóri afhenti yfirlit yfir skil deilda og ráða á fundargerðum og bað þá sem eiga eftir að skila að gera það.

- Íþróttahús Vallaskóla. Hallur sagði frá hugmyndum handknattleiksdeildar um viðbyggingu við norðurenda íþróttahúss Vallaskóla. Hann mun vinna málið áfram og kynna betur fyrir félaginu sem síðan mun koma því á framfæri við bæjarsjórn.
Næstu fundir aðalstjórnar:
 Miðvikud. 2. desember kl. 19:00-20:30
Fundi slitið kl. 20:00. Fundargerð rituðu SDG/ÖG.
